Cerdd neu hanes y cigydd anllad yr hwn aeth ar wraig ei gymydog tra fu’r bobl yn yr eglwys, i’w chanu ar Green Windsor.

1.

Pob carwr mwyn anllad mewn toriad naturiol,
Gwrandewch am ryw gigydd o grefydd ddigrifol;
Pan glywoch yr hanes mae hwn yn ŵr hynod

Ar bob dyn yng Nghymru am fachu hen fuchod:

Llawer mochyn torwyn tew yn ei ddyddie ladde yn lew,

Llawer eidion cigog â phenne mawr cynffonnog,

A dulio heffer dulog, rhoi dwylo dani yn donnog,
Roedd o’n llidiog fel y llew, bwstiar blin am bastio’r blew;
Mae’r gŵr yn hwsmon dirion daith—pwy na ryfedde wele ei waith?—
Fe fedre hau a dyrnu, nofio a phwnio a phannu,

Troi merch a’i thor i fyny, ymwthio, chwilio, chwalu,

O’i ôl yn hadu’n fwyngu faith mae llawer cangen frigwen fraith.

2.

Pe trinie fo ei dyddyn fe fydde dedwyddol,

Lle mae’r gŵr yn tario câi ffrwythe naturiol;
Er hyn mae’n awyddus, awch hoenus, i ychwaneg

Lle gwelo gan feinir ryw lundir go landeg;
Cadd lawer gweirglodd hyd y plwy’ â mwyndeg lun i ’mendio ei glwy’,

A llawer meinir gryno yn llawforwyn i’w llafurio,

Hau geneth a’i hegino trwy ffwdan mwy na pheidio,
Lle byddo honno yn nofio o nwy’, gore ddyn am ei gyrru’n ddwy;
Mi wn na bydd un dydd dan do yr un mwy trwyad ar bob tro:
Fe laddodd loee lawer heb arnyn’ wall pan weillier,

Yn yrfiaid dyna’i arfer, ac weithie hoffi heffer,

Mae’r rheini yn llawer gwell na llo heb fod mor flin i’w trin yr un tro.

3.

Ond prynodd ryw amser gryn lawer o loee
A’r rhain pan ddibennodd oedd ormod o bynne;
Aeth at ei gymydog, ardderchog urdd orchwyl,




A hyn oedd ei gyffes, am fenthyg ei geffyl;

Ni fedre yr henddyn briddyn brau gan faint y cwyno mo’r nacáu,

Ond pacio’r cig a wnaethon’, mynd gydag efo yn gyfion,

A gwraig yr henwr gwirion hon oedd gwbwl fodlon,

Aeth efo’r dynion clydion clau, ni hidie ddime er diodde’ dau;
Ac yno’r bore dechre ar dwyn, torri yn ddarne’r legie a’r lwyn,
Gwerthu ei gige gogul i’r gwragedd erbyn Duwsul,

Tyngu, rhegi yn rhugyl, cael cwrw ar ôl pob cweryl,

A dyna’i dreingyl suful swyn nes darfu’r wastad farchnad fwyn.

4.

Ac yno ar ôl gwerthu mewn modd digon gwrthun

Yr henwr ac ynte ymosode yn o sydyn

I fyned o’r farchnad, deisyfiad pur suful,

Âi’r henwr (mae coffa) a’r wraig ar un ceffyl;

Ac ynte’r cigydd oedd ei hun yn gyrru o’i go’, un garw i gun,

A cheffyl yr hen ddynan ymron ei ladd ei hunan
Wrth gario’r gŵr a’r wreigan, a honno yn llodur llydan;
Fe fline yn fuan, drwstan dro, wrth fynd o’r dre’ gorfedde fo;
Pan gynta’ gwelsant bod ac un hwn dan ei bac mor lac ei lun

Y cigydd er eu cogio a gymre’r wreigan ganddo,

A [
] i ffwrdd ag efo gyda’i bincen dan ymbyncio,

[
] ymgomio â honno ei hun [
] ol yr hen ddoniol ddyn.

5.

[
] cyn ffastied â myned o’r mwyna’
[
]ason’ i’r wraig fynd yn isa’;
[
]dog dechreue’r gŵr foldio

[
] dau mwy na  pheidio;

[
]ledio i’r lan [
] modd i Ile o Man,

Ac yno bu fo’n rhwyfo a’i running goods yn raenio

Ac ar y dec yn dowcio, a’r sianel fawr yn swnio,

Gwthio a gwingo yr oedd y gŵr ar draeth pur drythyll sidyll siŵr;

Ar ôl dadlwytho a rhwyfo eu rhan cytune â meinir yn man

Ddwad Dduwsul ato i orffwys, a henw’r lle oedd paradwys,
Tra bydde bawb yn yr eglwys, caen’ yno hoelio hwylus

A gyrru i’r ynys drefnus dro, a’r hen ddyn difri’ yn gweiddi o’i go’.

6.

Pan ddaeth y dydd Saboth y ddau aeth yn syber

Yn ôl eu cytundeb i le digon tender;

Yng nghysgod y cloddie gorfedde’r ddau foddus

(Fel dweded i’r prydydd) cyn cyrredd paradwys;

Yn lle’r prif eglwys gymwys gu i’r capel bolwyn dopyn du

Âi’r gŵr i ddweud ei weddi a’i bader ef heb oedi,

Ar le tyner, a’r lutani, fe goethodd gwrs o’r gwersi,

Ac wedi torchi Lowri lon pregethu ym mhulput hyfryd hon;

Mae gwŷr Llandrillo yn swnio ers awr am waetio’r gwragedd weddedd wawr;

Nid aiff y rhain heb rwgnach i’r eglwys bwyllus bellach,

Mae ei grefydd o yn ddigrifach, os methan’ mae’n esmwythach

Mynd at y climach i din clawdd i addoli’r dyn â’r ddelw dawdd.

7.

On’d digri’ ar ryw hindda gael gweled yr henddyn?
Mae hwn y dydd heddiw â phlu garw yn ei gorun,

A’r cigydd ei hunan a’i winllan newynllyd,

A gwraig yr hen Gymro gwedi ei hudo am ei hadyd;
Er bod mor wamal feddal fwyn hau, branaru, llyfnu’r llwyn

Fe farna pawb mai’r henddyn sy i gasglu ffrwyth y tyddyn,

Cordded o trwy’r flwyddyn ni chaiff o’n [  ] gronyn

O’r ymenyn sydyn sâl na neb trwy Gymru yn tyngu y tâl;
On’d gwell i farus ddyrys ddyn dorri a hau ei dir ei hun

Na aredig tiroedd taerion, a digio’r holl gymdogion?
Trwy ymbwnio am ddrwg ddibenion os canffod a wna’r cynffon,
Ei feie try [
] bob tro, gwna gwŷr Llanelwy ei faeddu fo.

8.

Mae iddo fo rybudd er deunydd daionus,
Darllened ryw fesur o lyfre hen Foesus;
Fe gadd yr Israelied farn galed heb gelu,

Y rheini tan wybyr fu’n trwm odinebu,

Neu gofio’r gadarn farn a fu yn erbyn Dafydd llywydd llu

Neu gofio dameg Nathan ynghylch yr oenig fechan,
A’r ddau henuried aflan, ac Ahab aeth â gwinllan

Naboth fwynlan iddo fo, a’i ladd ef hefyd, drymllyd dro;
Na chymred neb er porthi’r cnawd mo oenig bach y gŵr tylawd

Na chamu’r deg gorchymyn trwy chwennych eiddo undyn,

Na gwraig na gwas na morwyn, ond cydymgroesi rhagddyn’
Rhag cael trwy ddychryn sydyn sen pan ddelo ei ddyddie heb ame i ben.

Ffynhonnell

Cerdd neu hanes y Cigydd anllad, (yr hwn aeth ar wraig Ei gymydog tra fu’r Bobol yn yr Eglwys;) i’w chanu ar Green Winsor.

1.

Pob Carwr mwyn anllad mewn toriad natturiol

Gwrandewch a mryw Gigydd o Grefydd ddigrifol,

Pan glywoch yr hanes mae hwn yn wr hynod,

Ar, bob Dŷn yng nghymru am fachu hen fuchod:

Llawer Mochyn torwyn tew, yn ei ddyddie ladde’n lew,

Llawer eidion cigog, a phenne mawr cynffonnog,

A dulio, heffer dulog, rhoi Dwylo Dani yn Donnog,

Yr oedd o’n llidiog fel y llew;

Bwistiar blin am baestio’r blew

Mae’r Gwr yn Hwsmon dirion daith, pwy na ryfedde weli waith,

Fo fedre hau a dyrnu, noifio a phwnio a phanu,

Troi merch a’i thor i fynu, ymhwthio chwilio chwalu,

O’i ol yn hadu yn fwyn-gu faith;

Mae llawer cangen frigwen fraith.

2.

Py trinie fo i’ dyddyn fe fydde dedwyddol,

Lle mae’r gwr yn tario cae ffrwythau neturiol,

Er hyn mae’n awyddus awch hoenus i y chwaneg,

Lle gwelo gan feinir ryw lindir go landeg,

Cadd lawer gweirglodd hyd y plwy,

A mwyndeg lun i ’mendio i Glwy,

A llawer meinir gry no,’n llaw forwyn i’w llafurio,

Hau geneth ai’ hegino, truy ffwdan mwy na pheidio,

Lle botho honno yn nofio o nŵy;

Goreu ddyn am i Gyru yn ddwy.

Mi wn na bydd un dydd dan do,

Yr un mwy trwiad ar bob tro,

Fe laddodd Loue lawer, heb arnun wall pan weillier,

Yn yrfiaid dyna i arfer, ag weithie hoffi heffer,

Mae rheini yn llawer Gwell na llo;

Heb fod mo’r flin i’w trin yr un tro.

3.

Ond prynodd ryw amser gryn lawer o Loue,

A rhain pan ddibenodd oedd ormod o bynne,

Aeth at ei Gymydog ardderchog urdd orchwyl,




’A hyn oedd ei Gyffes am fenthug ei Geffyl;

Ni fedre yr henddyn bridden brau,

Gan faint y Gwyno mo’r naccau,

Ond pacio’r cig a wnaethon, mynd gydagefo’n gyfion,

A gwraig yr henuwr gwirion, hon oedd gwbwl fodlon,

Aeth efo’r dynion clydion clau;

Ni hidie ddime er Diodde dau.

Ac yno’r bore dechre ar Dŵyn,

Tori yn ddarne’r legie ar lwyn.

Gwerthu ei gige gogul, i’r gwragedd erbyn duwsul,

Ty ngu rhegu yn rhugul, cael cwrw arol pob cweryl,

A dyna i dreingul suful sŵyn:

Nes darfu’r wastad farchnad fŵyn.
4.

Ag yno arol gwerthu mewn modd digon gwrthun,

Yr henwr ag ynte ymosode yn o sydyn,

I fyned o’r Farchnad deusyfiad pur sulful,

Au’r henwr mae Coffa ar wraig ar un ceffyl;

Ac ynte’r Cigydd oedd ei hun,

Yn gyru o’i go un garw i gŷn,

A cheffyl yr hen ddynan, ymron ei ladd i hunau

Wrth gario’r gwr a’r wreigan, a hono yn lloder llydan,

Fo fline yn fuan drwstan dro;

Wrth fynd o’r Dre gorfedde fo,

Pan gynta gwelsant bod ag un,

Hwn Dan ei bac mo’r lac ei lun,

Y cigydd er ei cogio, a gymre’r wreigan ganddo,

A [
] i ffwrdd ag efo, gyda i bingcen dan ymbyngcio,

[
] ymgomio a hono i hun,

[
] ol yr hen ddoniol Ddŷn.

5.

[
] Cyn ffastied a myned o’r mwyna

[
]ason i’r wraig fynd yn isa,

[
]dog dechreue’r gwr foldio

[
] dau mwy na  pheidio;

[
]ledio i’r lan

[
] modd i Ile man,

Ac yno bu fo’n rhwy fo, a’i Ryning Goods yn raenio,

Ac ar y Decc yn dowccio, ar sianel fawr yn swwnnio,

Gwthio a gwingo yr oedd y Gŵr,

A’r Draeth pur Drythill Sidill siwr;

Ar ol dadlwytho a rhwyfo i rhan,

Cytune a meinir yn man,

Ddwad Dduwsul ato i orphwys, a henw’r lle oedd paradwys

Tra bydde bawb yn yr eglwys, caen yno hoelio hwylus,

A gyru i’r ynys drefnus dro!

A’r hen ddyn difri yn Gweiddi o’i go.

6.

Pan ddaeth y dydd saboeth y Ddau aeth yn syber;

Yn ol eu Cytundeb i le digon tender,

Ynghysgod y cloddie gor fedde’r Ddau foddus,

Fel dweuded i’r prydydd cyn cyredd paradwys,

Yn lle’r prif Eglwys Gymwys gu,

I’r Capel bolwyn dopyn du,

Ae’r Gwr i ddweud ei weddi, ai’ bader ef heb oedi,

Ar le tyner a’r Lutani, fe goethodd gwrs o’r gwersi,

Ac wedi torchi Lowri lon;

Pregethu ym mhulput hyfryd hon.

Mae gwyr Llan drillo yn swnio er’s awr,

A’m waetio’r gwragedd weddedd wawr,

Nid eiff y rhain heb rwgnach, i’r Eglwys bwyllus bellach,

Mae i grefydd o’n ddigrifach, o’s methan mae’n esmwythach,

Mynd at y Climach i Din clawdd,

I addoli’r Dyn a’r ddelw dawdd,

7.

Ond digri ar ryw hindda gael gweled yr henddyn,

Mae hwn y dydd heddyw a phlu garw yn ei gorgyn,

Ar cigydd ei hunan a’i winllan newynllud,

A gwraig yr hen gymro gwedi hudo am i hadyd,

Er bod mo’r wamal feddal fwyn,

Hau branaru llyfnu’r Llwyn.

Fe farna pawb mae’r henddyn sy i gasglu ffrwyth [ ] ddyn,

Cordded o trwy’r Flwyddyn, ni cheiph o’n [  ] gronyn,

O’r ymenyn sydyn sâl;

Na neb trwy gymru yn tyngu y tal

Ond gwell i farus ddyrys ddŷn,

Dori a hau ei dir ei hun,

Na aredig tiroedd taerion, a Digio yr holl gymdogion,

Trwy ymbwnio a m ddrwg ddibenion,

Os canffod a wna’r Cynffon, ei feie try [
] bob tro

Gwna gwyr llan elwy ei faeddu fo.

8.

Mae uddo fo Rybydd er deunydd daion[  ]

Darllenied ryw fesur o Ly frau hen Foesen

Fe gadd yr Israelied farn galed heb gelu,

Y rheini tan wybur fu’n trwm odinebu,

Neu gofio’r Gadarn farn a fu

Yn erbyn Dafydd llywydd llu

Neu gofio dameg Nathan, y nghylch yr oenig fechan

Ar Ddau henuried aflan, ag Ahab aeth a Gwinllan,

Naboth fwynlan uddo fo;

A’i ladd ef hefyd drymllud dro.

Na chymred neb er porthi’r canawd,

Mo oenig bach y gwr tylawd,

Na chamu’r deg gorchymy n, trwy chwenych euddo undyn,

Na gwraig na gwas na morwyn, ond cyd ymgroesi rhagddun,

Rhag oael trwy ddychryn sydyn sen,

Pan ddelo ei ddyddie heb ame i ben.

Hugh Jones, Llangwm ai cant

Y testun

Nid oes dyddiad ar yr wynebddalen. Gwelir y dyddiad 1764 ym mhennawd yr ail faled yn y llyfryn. Y mae’r ddau lyfryn yn anghyflawn ond dioglewyd y faled yn ei chrynswth rhwng y ddau gopi; ceir y ddau bennill cyntaf a dwy linell gyntaf y trydydd pennill ar ddalen gyntaf Bangor 15 (9) a’r gweddill yn LlGC.

